
ᐊᔾᔨᓕᐅᕆᔪᖅ ᒥᓯᐅᓪ ᕕᐅᓪᐳᒡ ᐊᒻᒪᓗ

ᐊᑐᕚᒥ ᐃᓄᓐᓄᑦ ᓱᕈᓯᕐᓄᑦ ᐱᓕᕆᕝᕕᐊ

ᓂᐱᕗᑦ

ᐊᐅᓚᑦᓯᔨᐅᑉ

ᐅᓂᒃᑳᓕᐊᖓ

ᐱᓕᕆᐊᖑᔪᒧᑦ ᖃᓄᐃᑦᑑᓂᖓ

ᐊᑐᕚᒥ ᐃᓄᓐᓄᑦ ᓱᕈᓯᕐᓄᑦ ᐱᓕᕆᕕᐊ ᐊᒥᓱᑦ

ᐱᔨᑦᑎᕋᕐᓂᒃᑯᑦ ᑲᑐᔾᔨᖃᑎᒌᖑᕗᖅ ᐱᖅᑯᓯᓕᕆᓂᕐᒧᑦ,

ᐃᓕᓐᓂᐊᕈᑎᓄᑦ, ᐃᑲᔪᕐᓂᒃᑯᑦ ᐱᔨᑦᑎᕋᕈᑎᓂᒃ

ᐱᑕᖃᖅᑎᑦᑎᕙᒃᑐᑦ ᐃᓄᐃᑦ ᓱᕈᓯᓄᑦ 0-13

ᐊᕐᕌᒍᓕᖕᓃᑦᑐᓄᑦ ᐃᓚᒋᔭᖏᓐᓄᓪᓗ. ᐱᓕᕆᕝᕕᒃ

ᐃᓕᓴᕆᔭᐅᓯᒪᕗᖅ ᐱᔨᑦᓯᕋᓪᓗᐊᑕᕐᐸᖕᓂᖓᓄᑦ ᐃᓄᐃᑦ

ᐃᓚᒌᖑᔪᓂᒃ ᐊᑐᕚᒥ ᐊᒥᓱᕈᖅᐸᓪᓕᐊᑐᐃᓐᓇᕐᑎᓪᓗᒋᑦ.

ᓈᓴᖅᑐᓕᕆᔨᒃᑯᑦ ᑲᓇᑕᒥ 2006 ᓈᓴᖅᓯᒪᔭᖏᓐᓂ

ᓇᓗᓇᐃᖅᓯᓯᒪᕗᖅ ᐊᑐᕚᒥ ᐃᓄᐃᑦ

ᐊᒥᓲᓂᖅᐹᖑᓕᕐᑐᑦ ᑲᓇᑕᐅᑉ ᐅᑭᐅᖅᑕᖅᑐᖓᑕ

ᓯᓚᑖᓂ. ᑕᐃᒪᐃᒃᑲᓗᐊᖅᑎᓪᓗᒍ, ᐅᓂᒃᑳᓕᐊᖑᓯᒪᔪᖅ

725 ᐃᓄᐃᑦ ᐊᒥᓲᓂᕋᖅᑕᐅᓯᒪᔪᑦ ᐊᑐᕚᒥ

ᑐᖔᓃᓐᓂᕐᓴᐅᒻᒪᑦ 1800 ᐊᒥᓲᓂᕐᓴᑦ ᐃᓄᐃᑦ

ᑲᑐᔾᔨᖃᑎᒌᒃᑯᖏᓐᓂᑦ ᓱᓕᓂᕐᓴᐅᓂᕋᖅᓯᒪᔭᖏᓐᓂᑦ.

ᔭᓄᐊᕆ 2009-ᒥ, ᐊᑐᕚᒥ ᐃᓄᓐᓄᑦ ᓱᕈᓯᕐᓄᑦ

ᐱᓕᕆᕝᕕᐊ ᑮᓇᐅᔭᖅᑖᖅᑎᑕᐅᓯᒪᕗᖅ

ᐃᓄᓕᕆᔨᑐᖃᒃᑯᓐᓂ ᑲᓇᑕᒥ (ᓄᓇᓕᐸᐅᔭᓕᖕᓂ

ᓄᓇᖃᖅᑳᖅᓯᒪᔪᓂᒃ ᐱᓕᕆᐊᖑᔪᖅ)

ᖃᐅᔨᓴᖅᑕᐅᖁᓪᓗᒍ ᓄᓇᓕᓐᓂ ᐱᔭᐅᔭᕆᐊᓖᑦ

ᖃᐅᔨᓴᕐᓂᐅᔪᖅ ᐃᓄᐃᑦ ᓱᕈᓯᓄᑦ 0-18 ᐊᕐᕌᒍᓕᖕᓂᒃ

ᐃᓚᒋᔭᖏᓐᓂᓪᓗ ᐊᑐᕚᒥ ᓄᓇᖃᖅᑐᑦ. ᐱᓕᕆᐊᖑᔪᒧᑦ

ᐱᔾᔪᑎ ᐊᖓᔪᖅᑳᕆᔭᐅᔪᓂᑦ ᑐᑭᓯᒋᐊᕈᑎᒃᓴᓂᒃ

ᓄᐊᑦᑎᓗᑎᒃ ᐊᑯᓂᐅᔪᒧᑦ ᐸᕐᓇᐅᑎᒃᓴᓕᐊᖑᓂᐊᕐᑐᒥᒃ,

ᐱᓇᓱᐊᒐᒃᓴᕆᔭᐅᔪᑦ ᐱᐅᓯᕚᓪᓕᖅᑎᑕᐅᓗᑎᒃ

ᐱᕙᓪᓕᐊᔾᔪᑎᒃᓴᓄᓪᓗ ᐃᑲᔪᕈᑎᒃᓴᖅᑕᖃᐅᕐᓗᓂ,

ᐱᓕᕆᖃᑎᖃᕐᓂᕐᓴᐅᓕᕐᓗᑎᒃ, ᐅᔾᔨᕈᓱᒃᑎᑦᑎᓂᕐᓴᐅᓗᑎᒃ

ᐃᑲᔪᕐᓂᕐᓴᐅᓕᕐᓗᑎᓪᓗ.

ᖃᐅᔨᓴᕈᓰᑦ

ᐋᖅᑭᒃᓱᕐᓯᒪᓂᖓ ᐱᓕᕆᐊᖑᔪᒧᑦ ᑲᑎᓐᖓᑎᑦᑎᕗᖅ

ᐊᒥᓲᓂᕆᔭᖓᓂᒃ ᐱᐅᓂᕆᔭᖓᓂᓪᓗ ᓇᓗᓇᐃᔭᐃᑎᓂᒃ

ᓄᐊᑦᑎᔾᔪᑕᐅᔪᑕᐅᓪᓗᑎᒃ ᕿᒥᕐᕈᔨᓂᑦ, ᐊᐱᖅᓱᕐᑕᐅᓯᒪᔪᑦ,

ᐊᖓᔪᖅᑳᕆᔭᐅᔪᓄᑦ ᐊᐱᖅᑯᑎᑦ, ᐱᔨᑦᓯᕋᖅᑎᐅᕙᒃᑐᓄᒃ

ᖃᐅᔨᓴᕈᑎᑦ, ᐊᔾᔨᓐᖑᐊᓕ. ᑐᓐᖓᓂᖃᕐᑎᓪᓗᒍ

ᓄᓇᓕᖕᓅᖓᔪᓄᑦ ᖃᐅᔨᓴᕐᓂᒃᑯᑦ, ᐃᑲᔪᖅᑕᐅᓪᓗᑎᒃ



ᐱᓕᕆᐊᖑᔪᒧᑦ ᖃᐅᔨᒻᒪᑎᒋᔭᐅᓪᓗᑎᒃ ᑲᑎᒪᔨᕋᓛᑦ,

ᐱᓕᕆᐊᖑᔪᓕᒫᓪᓗ ᐱᖅᑯᓯᕆᔭᐅᔪᓅᖓᓪᓗᑎᒃ

ᐊᖓᔪᖅᑳᑦ ᑭᓇᐅᓂᖏᓐᓂᒃ ᓇᓗᓇᖅᑎᑦᑎᓪᓗᓂ.

ᐊᕙᑎᑦ ᑕᓪᓕᒪᑦ ᒪᕐᕈᓪᓗ ᐊᖓᔪᖅᑳᕆᔭᐅᔪᑦ/ᐸᖅᑭᔨᒋᔭᐅᔪᑦ

ᐃᓄᐃᑦ ᓱᕈᓯᓂᑦ ᐊᕐᕌᒍᓖᑦ 0 – 18 ᐊᕐᕌᒍᖃᖅᑐᓂ ᐱᓕᕆᐊᖑᔪᒥ

ᐃᓚᐅᖃᑕᐅᓯᒪᕗᑦ: 84 ᐃᕐᓂᓯᒪᓪᓗᑎᒃ, 14 ᐃᓄᒻᒪᕆᐅᖏᑦᑐᑦ

ᑎᒍᐊᖅᓯᒪᔪᑦ, ᐊᒻᒪᓗ 4 ᑎᒍᐊᓐᖑᐊᓖᑦ ᐃᓄᐃᑦ ᓱᕈᓯᓂᒃ.

182 ᓱᕈᓰᑦ ᑭᒡᒐᖅᑐᖅᑕᐅᓪᓗᑎᒃ ᐃᓚᐅᖃᑕᐅᓯᒪᔪᑦ

ᐊᖓᔪᖅᑳᕆᔭᐅᔪᓂᑦ. ᐊᖓᔪᖅᑳᕆᔭᐅᔪᑦ ᖁᔭᓕᑦᑎᐊᖃᑦᑕᓚᐅᕐᑐᑦ

ᐃᑲᔪᕈᓐᓇᑦᑎᐊᓚᐅᕐᒥᔪᑦ ᖃᓄᐃᓯᒪᔭᖏᓐᓂᒃ ᐅᓂᒃᑳᕈᓐᓇᓚᐅᕐᒪᑕ

ᐃᓕᑦᑎᕕᒋᔪᓐᓇᓚᐅᖅᐸᕗᓪᓗ ᐃᑲᔫᑎᐅᔪᓂᒃ

ᐊᒃᓱᕈᓐᓇᕈᑎᐅᕙᒃᑐᓪᓗ ᐊᑐᕚᒥ ᓄᓇᖃᕐᓂᕐᒧᑦ.

ᖃᐅᔨᔭᐅᓯᒪᔪᑦ

ᐊᒥᓱᕈᖅᐸᓪᓕᐊᕗᑦ ᐃᓄᐃᑦ ᐊᑐᕚᒥ ᐱᖃᓐᓇᕆᔭᒥᖕᓂᑦ

ᐃᓚᒋᔭᒥᖕᓂᓪᓗ ᑐᓴᖃᑦᑕᕋᒥᒃ “ᐊᑐᕚ ᐃᓄᖕᓄᑦ

ᑐᓐᖓᓇᖅᑑᓂᖓᓂᒃ.” ᐃᓄᐃᑦ ᐃᓅᖃᑎᒌᖕᓂᖓᑦ

ᐊᔾᔨᒋᓕᖅᐸᓪᓕᐊᒻᒪᒍ ᐅᑭᐅᖅᑕᖅᑐᕐᒥᐅᑎᑐᑦ

ᖃᓂᒌᑦᑎᐊᖅᐸᖕᓂᖏᓐᓄᑦ ᐃᑲᔪᖃᑦᑕᐅᑎᕙᖕᒪᑕᓗ.

ᐊᒥᓲᓂᖅᐹᖏᑦ ᐃᓚᔮᖃᐅᕐᓂᕐᓴᐃᑦ ᐊᑐᕚᒦᑦᑐᓂᒃ

ᑐᓴᐅᒪᖃᑦᑕᐅᑎᒌᒃᐸᖕᓂᖏᓐᓄᑦ. ᑕᒪᓐᓇ ᐅᖃᐅᓯᐅᓯᒪᓂᖓᓄᑦ,

ᐊᖓᔪᖅᑳᕆᔭᐅᔪᑦ ᐅᖃᖅᓯᒪᕗᑦ ᐊᒥᓱᑦ ᐊᔾᔨᒌᖏᓐᓂᖏᓐᓄᑦ

ᐊᖏᕐᕋᕆᔭᖏᓐᓂ ᓲᕐᓗ ᐊᐃᑉᐸᖃᕐᓇᑎᒃ ᕿᑐᕐᖓᓕᔭᖅᑐᑦ,

ᖃᔅᓰᓐᓇᐅᓪᓗᑎᒃ ᐃᓚᒌᖑᔪᑦ, ᐃᓄᒃᑎᑑᓗᐊᖏᑦᑐᓪᓗ

ᐊᒻᒪᓗ ᐊᒥᓲᓂᕐᓴᐅᓂᖏᓐᓄᑦ ᐃᓄᐃᑦ ᐃᓄᓪᓚᑦᑖᖑᖏᑦᑐᓪᓗ

ᑲᑎᑎᑕᐅᓯᒪᔪᑦ ᐊᐃᑉᐸᕇᒃᑐᓪᓘᓐᓃᑦ.

ᐱᔾᔪᑎᓪᓗᐊᑕᐅᓯᒪᔪᑦ ᐃᓄᐃᑦ ᖃᓄᐃᒻᒪᑦ ᐅᑭᐅᖅᑕᖅᑐᒥ

ᓄᓇᓕᖏᓐᓂ ᐊᐅᓪᓚᖃᑦᑕᕐᒪᖔᑕ ᐅᓂᒃᑳᓕᐊᖑᓯᒪᔪᖅ
1

ᐃᓄᐃᑦ

ᑕᐱᕇᒃᑯᓐᓂᑦ ᑲᓇᑕᒥ ᐊᔾᔨᒋᑐᐃᓐᓇᕐᓯᒪᕙᐅᒃ ᖃᐅᔨᓯᒪᔭᑦᑎᓐᓂᑦ.

ᐃᓕᓐᓂᐊᕐᕕᖕᓄᑦ ᐃᖅᑲᓇᐃᔮᒃᓴᓄᑦ ᐊᑐᐃᓐᓇᖃᕐᓂᖅ ᐃᓚᒌᓄᓪᓗ

ᖃᓪᓕᒋᐊᕐᓂᖅ ᐊᑐᕚᒧᑦ ᓅᓯᒪᔪᓂᒃ, ᐱᔾᔪᑎᐅᓂᖅᐹᖑᓯᒪᕗᑦ

ᐊᑐᕚᒧᑦ ᓅᔾᔪᑕᐅᓪᓗᓂ. ᐊᓯᖏᑦ ᐱᔾᔪᑎᐅᓯᒪᖕᒥᔪᑦ ᐊᑐᕚᒧᑦ

ᓅᓐᓂᕐᒧᑦ ᖃᓪᓕᕚᓪᓕᕆᐊᖃᕐᓂᖏᓐᓄᑦ ᐋᓐᓂᐊᓯᐅᖅᑕᐅᕙᖕᓂᕐᒧᑦ

ᐃᓅᓕᓴᐅᑎᓄᓪᓗ, ᓱᕈᓯᕐᓄᑦ ᐸᐃᕆᕖᑦ ᐱᑕᖃᐅᑦᑎᐊᕐᓂᖏᓐᓂᒃ,

ᐊᑭᑭᓐᓂᕐᓴᐅᓂᖓᓄᑦ ᐃᓅᓇᓱᐊᕈᑎᑦ, ᐊᐃᑉᐸᕇᖑᔪᓂᓗ

ᐱᓂᕐᓗᒃᓯᖃᑦᑕᐅᑎᕙᖕᓂᖏᓐᓄᑦ ᕿᒫᓪᓗᑎᒃ.

ᐊᖓᔪᖅᑳᕆᔭᐅᔪᑦ ᐅᖃᐅᓯᖃᖅᓯᒪᕗᑦ ᐊᒥᓱᑦ

ᐃᑲᔫᑎᐅᔪᓂᒃ ᓱᕈᓯᓂᒃ ᐊᑐᕚᒥ ᐱᕈᖅᓴᐃᔭᕆᐊᒥᒃ.

ᐃᓄᖕᓅᖓᔪᑦ ᑐᓐᓂᖅᑯᑕᐅᕙᖕᓂᖏᑦ ᐊᑐᕚᒥ ᐃᓄᐃᑦ ᓱᕈᓯᕐᓄᑦ

ᐱᓕᕆᕕᐊᓂ ᐊᒻᒪᓗ ᑐᓐᖓᓱᕝᕕᖓᑦ ᐃᓄᐃᑦ ᐃᓚᒌᓂᒃ

ᐊᓯᐅᔨᑎᑦᑎᑕᐃᓕᒪᕙᒻᒪᑕ ᐱᖅᑯᓯᖏᓐᓂᒃ ᐅᖃᐅᓯᖓᓂᓪᓗ

ᓄᓇᓕᐸᐅᔭᒥ ᐊᖏᕐᕋᕆᔭᒥᖕᓂᑦ ᐅᖓᓯᒃᑐᒦᒃᑲᓗᐊᖅᑎᓪᓗᒋᑦ.

ᐊᑐᐃᓐᓇᖃᕈᓐᓇᕐᓂᖅ ᐊᔾᔨᒌᓐᖏᕈᓗᐃᔭᖅᑐᓄᑦ

ᐱᔨᑦᓯᕈᑕᐅᕙᒃᑐᓄᑦ ᐃᑲᔫᑎᐅᓂᕋᖅᑕᐅᓯᒪᒋᕗᖅ. ᐊᖓᔪᖅᑳᕆᔭᐅᔪᑦ

ᖁᕕᐊᓱᒍᑎᖃᖅᓯᒪᕗᑦ ᐊᑐᐃᓐᓇᖃᕈᓐᓇᓂᕐᒥᓂᒃ

ᐱᓐᖑᐊᕐᕕᕈᓗᐃᔭᕐᓄᑦ ᐃᓕᓐᓂᐊᒐᒃᓴᐅᒃᑲᓐᓂᕈᓐᓇᖅᑐᓄᓪᓗ

ᓱᕈᓯᓄᑦ ᐃᓚᖏᓄᓪᓗ. ᐊᑐᕚᒥ ᖁᔭᒋᔭᖃᖅᓯᒪᕗᑦ

ᐱᑕᖃᐅᑦᑎᐊᕐᓂᖓᓄᑦ ᑕᑯᔭᒐᖃᕐᕖᑦ, ᓴᓇᓐᖑᐊᒐᖃᕐᕖᑦ, ᐊᐅᔭᒃᑯᑦ

ᖁᕕᐊᓱᒍᖃᕐᓃᑦ, ᒥᕐᖑᐃᖅᓯᕐᕖᑦ ᓯᓚᒥᓗ ᖃᓄᐃᓕᐅᕐᕖᑦ.

ᐊᓯᖏᑦ ᐱᐅᒋᔭᐅᓚᐅᕐᒥᔪᑦ ᐊᖓᔪᖅᑳᕆᔭᐅᔪᓂᑦ ᐊᑐᐃᓐᓇᖃᕐᓂᖅ

ᐋᓐᓂᐊᖅᑐᓕᕆᓂᕐᒧᑦ, ᐃᓅᓕᓴᐅᑎᓄᑦ ᑭᒍᓯᕆᔭᐅᓂᕐᒧᓪᓗ,

ᓂᕈᐊᒐᒃᓴᐅᓂᕐᓴᐅᓪᓗᑎᒃ ᓱᕈᓯᓄᑦ ᐸᐃᕆᕖᑦ, ᐃᒡᓗᓕᕆᓂᖅ

ᐱᐅᓯᕚᓪᓕᖅᑎᑕᐅᓯᒪᓪᓗᓂ, ᐊᑐᐃᓐᓇᖃᕈᓐᓇᕐᓂᖅ ᑲᒪᒋᔭᐅᓂᕐᒧᑦ

ᐃᑲᔪᖅᑕᐅᓂᕐᒧᓪᓗ ᐊᒻᒪᓗ ᓇᒧᓐᖓᕈᓐᓇᑦᑎᐊᕐᓂᖅ.

“ᖁᕕᐊᒋᔭᕋ ᑕᒫᓂ ᓄᓇᖃᕆᐊ ᐃᕐᓂᕋᓗ

ᐱᕈᖅᓴᓪᓗᒍ. ᐃᓕᓐᓂᐊᑦᑎᐊᖁᓪᓗᒍ.”

ᐊᖓᔪᖅᑳᕆᔭᐅᔪᑦ ᐅᖃᖅᓯᒪᒐᓗᐊᖅᑎᓪᓗᒋᑦ ᐃᑲᔫᑎᐅᔪᓂᒃ

ᐊᑐᕚᒥᐅᑕᐅᓂᕐᒧᑦ, ᓄᓇᓕᐸᐅᔭᓕᖕᓂ ᓄᓇᖃᕐᓂᕐᒧᑦ

ᐊᒃᓱᕈᓐᓇᕈᑎᐅᔪᑦ ᐅᖃᐅᓯᐅᓯᒪᒋᕗᑦ. ᐊᐱᕆᔭᐅᓯᒪᕗᑦ

ᖃᓄᐃᑦᑐᑦ ᐊᒃᑐᐃᔾᔪᑎᐅᕙᑦ ᐃᓚᒌᓄᑦ, ᐊᖓᔪᖅᑳᕆᔭᐅᔪᓂᓪᓗ

ᐅᖃᐅᓯᐅᓪᓗᐊᑕᓚᐅᕐᑐᖅ ᐃᓅᓇᓱᐊᕆᐊᖃᕈᑎᓄᑦ

ᐊᑭᓕᖅᓱᕆᐊᓖᑦ, ᑮᓇᐅᔭᓂᒃ ᐊᐅᓚᑦᑎᒋᐊᖃᕐᓂᖅ,

ᐃᖏᕐᕋᔾᔪᑎᑦ, ᐱᖅᑯᓯᓕᕆᓂᕐᒧᑦ ᐅᖓᓯᒃᓴᓗᐊᕐᓂᖅ,

ᐃᖅᑲᓇᐃᔭᒃᓴᕐᓯᐅᕐᓂᖅ, ᐊᑭᓕᖅᓱᒐᓂᑐᒥᒃ ᐃᒡᓗᖃᕐᓂᖅ,

2 | ᐊ ᑐ ᕚ ᒥ ᐃ ᓄ ᓐ ᓄ ᑦ ᓱ ᕈ ᓯ ᕐ ᓄ ᑦ ᐱ ᓕ ᕆ ᕕ ᒃ • ᐊ ᐅ ᓚ ᑦ ᓯ ᔨ ᐅ ᑉ ᐅ ᓂ ᒃ ᑳ ᓕ ᐊ ᖓ

1 http://www.itk.ca/sites/default/files/InuitStatisticalProfile2008.pdf. The Inuit Statistical Profile, ITK, 2008.

“ᑭᒃᑯᓕᒪᑦ ᕐᑯᖓᖃᑦᑕᓚᐅᖅᓯᒪᔭᕋᓗᐊᒃᑲ

ᓄᓇᒋᔭᑦᑎᓐᓂ ᑕᐃᒪᐃᖃᑦᑕᕋᑦᑕ.

[ᐊᑐᕚᒥᐅᓂᑦ]

ᑐᑭᖃᖏᑦᑑᓇᓱᒋᔭᐅᓕᓚᐅᖅᓯᒪᕗᖓ.”



ᐋᓐᓂᐊᓯᐅᖅᑕᐅᓂᖅ ᐃᓅᓕᓴᐅᑎᓄᓪᓗ, ᐸᐃᕆᕕᒃᓯᐅᕐᓂᖅ

ᐊᑭᓕᖅᓱᕆᐊᖃᕐᓂᖓᓗ. ᐊᖓᔪᖅᑳᕆᔭᐅᔪᓄᑦ

ᐊᒃᓱᕈᓐᓇᕈᑎᐅᓯᒪᖕᒥᔪᑦ ᐱᖅᑯᓯᒃᑯᑦ ᐊᓯᔾᔨᑳᓪᓚᓗᐊᕐᓂᖅ

ᓄᓇᓕᐸᐅᔭᓕᒻᒥ ᐃᓅᓇᓱᐊᕐᓂᖅ, ᐃᖏᕐᕋᔾᔪᑎᑦ, ᑮᓇᐅᔭᓂᒃ

ᓇᓪᓕᐅᒃᑯᒫᖃᕋᓱᐊᑦᑎᐊᕐᓂᖅ, ᐃᓅᖃᑎᒧᑦ ᐊᔾᔨᐅᓐᖏᑎᑕᐅᓂᖅ,

ᐊᒻᒪᓗ ᐱᖅᑯᓯᖃᑎᒌᖏᓐᓂᕐᒧᑦ ᓲᕐᓗ ᓱᕈᓯᒥᒃ ᐱᕈᖅᓴᐃᓂᖅ.

“ᐊᒃᓱᕈᓐᓇᕐᓂᖅᐹᖑᓚᐅᕐᑐᖅ ᕿᑐᕐᖓᕋ ᐃᓄᑑᖃᑎᒋᓪᓗᒍ

ᐊᓯᖏᓐᓂᓪᓗ ᐃᓚᒌᖑᔪᓂᒃ ᖃᐅᔨᒪᔭᖃᕐᓇᖓ, ᐊᖓᔪᖅᑳᒃᑲ

ᐃᕐᓂᓐᓄᑦ ᐃᑲᔪᐃᓐᓇᖃᑦᑕᓚᐅᕐᒪᑕ ᐅᑭᐅᖅᑕᖅᑐᒥ.

ᐃᓕᓐᓂᐊᖅᑎᓪᓗᖓ ᐃᖅᑲᓇᐃᔭᕆᐊᖃᕐᓗᖓᓗ

ᐃᑲᔪᖅᑕᐅᓇᖓ.”

ᐊᒥᓱᑦ ᐊᖓᔪᖅᑳᕆᔭᐅᔪᑦ ᐅᖃᐅᓯᖃᖅᓯᒪᕗᑦ ᓱᕈᓯᓕᕆᔨᒃᑯᓐᓂᒃ

ᖃᓄᐃᓕᐅᖅᑕᐅᓯᒪᓂᕐᒧᑦ ᐃᒃᐱᒍᓱᓕᖅᓯᒪᓪᓗᑎᓪᓗ

ᐃᓄᐃᑦ ᐱᖅᑯᓯᖓᓂᒃ ᓱᕈᓯᓂᓪᓗ ᐱᕈᖅᓴᐃᔾᔪᓯᓂᒃ

ᐅᔾᔨᕈᓱᓕᖅᑎᑕᐅᒃᑲᓐᓂᕐᓗᑎᒃ, ᐃᓚᒋᓕᐅᑎᓪᓗᒋᑦ ᓄᓇᓕᐸᐅᔭᒥ

ᐃᓅᓇᓱᐊᕐᓂᕐᒧᑦ ᓱᖏᐅᑎᔭᕆᐊᖃᕐᓂᖅ ᐱᓪᓗᐊᑕᐅᓯᒪᕗᑦ

ᕿᑐᕐᖓᖏᓐᓂᒃ ᐱᓯᒪᑦᑏᓐᓇᕈᓐᓇᕐᓗᑎᒃ.

“ᐃᓄᓕᕆᔨᒃᑯᑦ ᑐᑭᓯᔪᓐᓇᖏᒻᒪᑕ ᐱᕈᖅᓴᔭᐅᔾᔪᓯᕕᓂᑎᓐᓂᒃ

ᑕᑉᐸᐅᓐᖓᓚᐅᖅᓯᒪᖏᒻᒪᑕ. ᐃᓕᖅᑯᓯᑐᖃᑦᑎᓐᓂᒃ ᑐᑭᓯᐊᓇᑎᒃ;

ᑐᐊᕕᓗᖏᓐᓂᕐᓴᐅᓪᓗᑕ ᐅᑭᐅᖅᑕᖅᑐᒥ. ᑐᓴᖃᑦᑕᐃᓐᓇᕐᓯᒪᒐᒃᑯ,

ᐃᓄᓕᕆᔨᐅᔪᑦ ᑐᑭᓯᔪᓐᓇᖅᐸᖏᒻᒪᑕ. ᑕᑯᓯᒪᔭᕋ

ᐃᒡᓗᖃᕐᕕᒋᔭᓐᓂ. ᐃᓄᐃᑦ ᓱᕈᓯᓕᕆᔨᓄᑦ

ᐊᓯᐅᔨᕙᓪᓕᐊᑐᐃᓐᓇᓕᕐᒪᑕ. ᑕᒪᓐᓇ ᐋᓐᓂᕈᑎᒋᓚᐅᖅᑕᕋ.

ᐃᓚᖏᑦ ᐊᖓᔪᖅᑳᕆᔭᐅᔪᑦ ᐊᒃᓱᕈᖃᑦᑕᕐᒪᑕ

ᓱᖏᐅᑎᓇᓱᐊᖅᑎᓪᓗᒋᑦ. ᑭᓱᕈᓗᐃᔭᓂᒃ ᑕᑯᔭᒃᓴᖃᕐᐸᒃᑐᑦ.

ᑕᒫᓂ ᑐᐊᕕᓗᐊᕐᒪᑕ, ᖃᐅᔨᒪᔪᑎᑦ, ᐅᑭᐅᖅᑕᖅᑐᒧᑦ

ᐊᔾᔨᒌᓐᓂᕐᓯᐅᕐᓗᒍ ᑭᓱᓕᒫᑦ ᑐᐊᕕᖏᑦᑐᑦ ᑭᒃᑯᓕᒫᓪᓗ

ᖃᐅᔨᒪᖃᑦᑕᐅᑎᓪᓗᑎᒃ.”

ᐊᖓᔪᖅᑳᕆᔭᐅᔪᑦ ᐊᔾᔨᒌᖏᑦᑐᑦ ᐃᓚᒌᓄᑦ

ᐱᓕᕆᐊᒃᓴᓄᑦ ᐱᔨᑦᓯᕈᑎᓄᓪᓗ ᐊᑐᐃᓐᓇᖃᕋᓗᐊᖅᑎᓪᓗᒋᑦ,

ᐊᒡᕕᐊᕈᑎᑕᐅᓚᐅᕐᒥᔪᑦ ᐃᖏᕐᕋᔾᔪᑎᑦ, ᐊᑭᓕᖅᓱᕆᐊᓖᑦ,

ᐱᔨᑦᓯᕋᕈᑕᐅᔪᓂᒃ ᑐᓴᐅᒪᓐᖏᓗᐊᕐᓂᖅ, ᐱᔨᑦᓯᕋᕈᑕᐅᔪᑦ

ᐃᓂᓕᐅᖅᑕᐅᓯᒪᓂᖓ ᐃᑲᕐᕋᓕᐅᖅᑕᐅᓯᒪᓂᖓᓗ, ᓱᕈᓯᐅᑉ

ᓇᓗᓇᐃᒃᑯᑕᖅᑖᕆᐊᖃᕐᓂᖓ, ᐊᑭᓕᖅᓱᕆᐊᖃᕐᓃᑦ ᓄᓇᓯᐅᑎᓄᑦ

ᓄᖅᑲᖓᕕᖏᓐᓄᑦ ᐅᖅᓱᐊᓗᒻᒧᓪᓗ, ᐅᑕᖅᑭᑎᑕᐅᔪᒦᓐᓂᖅ ᓲᕐᓗ

ᐅᐊᐸᓅᒥ ᓄᓇᖃᖅᑳᖅᓯᒪᔪᓄᑦ ᐋᓐᓂᐊᖃᕐᓇᖏᑦᑐᓕᕆᕝᕕᒃ

ᐊᒻᒪᓗ ᓯᕗᒻᒧᑦ ᐃᓕᓐᓂᐊᕆᐅᖅᓴᕐᕕᒃ. ᐃᓄᓐᓅᖓᔪᓂᒃ

ᐱᓇᓱᐊᒐᒃᓴᓂᒃ ᑐᓐᓂᖅᑯᑎᖃᕐᓂᕐᓴᐅᖁᔨᓯᒪᕗᑦ

ᕙᓂᐊᐃ ᓯᓚᑖᓃᑦᑐᓂᒃ. ᐊᖓᔪᖅᑳᕆᔭᐅᔪᑦ ᐊᓯᖏᓐᓂ

ᓄᓇᖃᖅᑐᑦ ᐅᖓᓯᒃᓴᕐᓯᒪᕗᑦ ᕙᓂᐊᐃᒥ ᐱᔨᑦᑎᕋᕈᑕᐅᕙᒃᑐᓂᒃ.

ᐊᖓᔪᖅᑳᕆᔭᐅᔪᑦ ᐅᖃᐅᓯᖃᖅᑎᓪᓗᒋᑦ ᓱᓕ

ᐱᔪᒪᓂᕐᓴᐅᓯᒪᕗᑦ ᒪᒃᑯᒃᑐᓄᑦ ᐱᓇᓱᐊᒐᒃᓴᖅᑕᖃᐅᕐᓂᕐᓴᐅᓗᓂ

ᐃᒃᐱᒋᔭᖃᕐᓂᕐᓴᐅᓗᑎᓪᓗ ᓄᓇᓕᓐᓂ ᐱᔨᑦᓯᕋᕈᑎᓂᒃ ᐃᓄᖕᓄᑦ

ᐊᑐᕚᒧᐊᕋᑖᓂᑯᐃᑦ. ᐱᖅᑯᓯᓅᖓᔪᓂᒃ ᐱᑕᖃᕐᓂᕐᓴᐅᓗᑎᒃ

ᐃᓚᒋᔭᐅᓪᓗᑎᒃ ᑲᑎᖃᑎᒌᒍᑕᐅᕙᒃᑐᑦ, ᐃᓄᒃᑎᑐᑦ

ᐃᓕᓐᓂᐊᒐᒃᓴᐃᑦ, ᐃᓄᒃᓯᐅᑎᑦ ᓂᖀᑦ, ᐃᓄᑐᖃᐃᑦ,

ᐱᖅᑯᓯᑐᖃᕆᔭᐅᔪᓂᒃ ᐃᓕᓐᓂᐊᒃᑲᓐᓂᖅᐸᓪᓗᑎᒃ.

ᐊᒥᓱᑦ ᐅᖃᖅᓯᒪᕗᑦ ᐋᖅᑭᒃᓱᕐᓯᒪᖏᑦᑐᒥᒃ

ᐅᐸᑲᖅᑕᕐᕕᖃᕆᐊᖃᕐᓂᖓᓂᒃ ᐃᓚᒌᑦ ᑲᑎᕝᕕᒋᔪᓐᓇᖅᑕᖓᑦ

ᐃᓅᖃᑎᒋᔾᔪᑕᐅᔪᓐᓇᕐᓗᓂᓗ ᐋᖅᑭᒃᓱᕐᓯᒪᔪᑎᒍᑦ

ᐱᓕᕆᐊᒃᓴᖅᑕᖃᖏᑦᑐᒥᒃ. ᐊᓯᖏᑦ ᐱᔨᑦᑎᕋᕈᑎᑦ

ᐃᓕᓴᕆᔭᐅᓯᒪᔪᑦ ᐊᖓᔪᖅᑳᕆᔭᐅᔪᓂᑦ ᐃᓚᖃᖅᐳᑦ

ᐃᑲᔪᖅᑕᐅᓗᑎᒃ ᑲᒪᒋᔭᐅᓂᕐᓄᑦ, ᐊᑭᓕᖅᓱᒐᕐᓂᕐᑐᑦ ᐃᒡᓗᐃᑦ,

ᐊᑐᐃᓐᓇᖃᕈᓐᓇᕐᓂᕐᓗ ᑮᓇᐅᔭᑎᒍᑦ ᐃᑲᔪᖅᓱᖅᑕᐅᔪᑎᒍᑦ

ᐸᐃᕆᕕᖕᓂᒃ, ᐃᓚᒌᓄᑦ ᐃᑲᔪᖅᑕᐅᓂᖅ, ᐃᖅᑲᓇᐃᔮᓄᑦ

ᐱᓕᒻᒪᒃᓴᖅᑕᐅᓂᖅ, ᓯᓚᑦᑐᖅᓴᕐᕕᒻᒥ ᐃᓕᓐᓂᐊᓂᕐᒧᑦ

ᑮᓇᐅᔭᖃᖅᑎᑕᐅᓂᖅ ᐊᒻᒪᓗ ᐱᕈᖅᓴᐃᓂᕐᒧᑦ ᐃᑲᔪᖅᑕᐅᓂᖅ.

ᐊᐅᓚᑦᓯᔨᐅᑉ ᐅᓂᒃᑳᓕᐊᖓᐊᑐᕚᒥ ᐃᓄᓐᓄᑦ ᓱᕈᓯᕐᓄᑦ ᐱᓕᕆᕕᒃ

“ᐊᔾᔨᒌᖏᑦᑐᓂᒃ ᐱᒻᒪᕆᐅᒋᔭᖃᖅᑐᒍᑦ

ᐃᓕᖅᑯᓯᖅᕗᓪᓗ. ᑐᓐᓂᖅᑯᑎᒃᓴᖃᑦᑎᐊᖅᐳᒍᑦ

ᐃᒥᖅᑏᓐᓈᓘᖏᓐᓇᑦᑕ

ᐅᐃᕆᓯᒪᔨᑐᐃᓐᓇᐅᓇᑕᓗ.”

ᐊᖓᔪᖅᑳᕆᔭᐅᔪᑦ ᐊᐱᕆᔭᐅᒻᒪᑕ ᖃᓄᐃᑦᑐᓂᒃ

ᐃᓄᖕᓅᖓᖏᑦᑐᓂᒃ ᐱᔨᑦᓯᕈᑎᓂᒃ ᐱᑕᖃᖅᑎᑦᑎᔨᐅᕙᒃᑐᑦ

ᖃᓄᐃᑦᑐᓂᒃ ᖃᐅᔨᒪᖁᔭᐅᒻᒪᖔᑕ ᐃᓄᐃᑦ ᐱᔾᔪᑎᒋᓪᓗᒋᑦ

ᐊᑐᕚᒥ, ᑭᐅᔾᔪᑎᖃᖅᓯᒪᕗᑦ ᐃᖅᑲᒋᔭᐅᑦᑎᐊᕈᒪᓂᕐᓴᐅᓪᓗᑎᒃ,

ᐊᖏᖅᑕᐅᓯᒪᔪᓐᓇᕐᓗᑎᒃ ᐅᔾᔨᕆᔭᐅᓂᕐᓴᐅᕚᓪᓕᕐᓗᓂᓗ

ᖁᔭᒋᔭᐅᓂᕐᓴᐅᓕᕈᓐᓇᕐᓗᓂᓗ ᐃᓄᐃᑦ ᐱᖅᑯᓯᖓᑦ.

ᐃᓚᒌᑦ ᖃᓄᐃᑦᑑᓂᖏᑦ

ᐊᕐᕌᒍᖓ ᑲᑎᑎᑕᐅᓯᒪᓂᖓᓗ:

•41% ᐊᖓᔪᖅᑳᕆᔭᐅᔪᑦ 26-35 ᐊᑯᓐᓂᖏᓐᓂ ᐊᕐᕌᒍᓖᑦ, 30%

36-45 ᐊᑯᓐᓂᖏᓐᓂ ᐊᕐᕌᒍᓖᑦ, 11% 19-25 ᐊᑯᓐᓂᖏᓐᓂ

ᐊᕐᕌᓖᑦ, ᐊᑕᐅᓯᖅ ᐊᖓᔪᖅᑳᕆᔭᐅᔪᖅ 18 ᑐᖔᓂ ᐊᕐᕌᒍᓕᒃ,

13% 46-55 ᐊᕐᕌᒍᓕᖕᓃᑦᑐᑦ, ᐊᒻᒪᓗ ᒪᕐᕉᒃ ᐊᖓᔪᖅᑳᕆᔭᐅᔫᒃ

56-65 ᐊᕐᕌᒍᓕᖕᓃᓪᓗᑎᒃ

•52% ᐊᖓᔪᖅᑳᕆᔭᐅᔪᓂ ᑲᑎᑎᑕᐅᓯᒪᓪᓗᑎᒃ

ᐃᒡᓗᒥᐅᖃᑎᖃᕐᓗᑎᓪᓘᓐᓃᑦ; 48% ᐊᐃᑉᐸᖃᕐᓇᑎᒃ

•44 ᐊᖓᔪᖅᑳᕆᔭᐅᔪᓂ ᑲᑎᑎᑕᐅᓯᒪᓪᓗᑎᒃ

ᐊᐃᑉᐸᖃᖅᑐᓪᓘᓐᓃᑦ, 11% ᐊᓯᖓᓂᒃ ᐃᓄᖕᒧᑦ

ᑲᑎᑎᑕᐅᓯᒪᓪᓗᑎᒃ, 43% ᐃᓄᓪᓚᑦᑖᖑᖏᑦᑐᒥᒃ ᑲᑎᑎᑕᐅᓯᒪᔪᑦ

ᐊᐃᑉᐸᖃᖅᑐᓪᓘᓐᓃᑦ, 39% ᐊᐃᑉᐸᖃᕐᓇᑎᒃ, 7%

ᐊᖓᔪᖅᑳᕆᔭᐅᔪᓂ ᐃᓄᓪᓚᑦᑖᖑᓇᑎᒃ ᒪᓕᒐᑎᒍᑦ

ᐊᕕᓯᒪᔪᑦ ᐊᐃᑉᐸᖃᕈᓐᓃᖅᓯᒪᔪᓪᓘᓐᓃᑦ ᐃᓄᖕᒥᒃ

ᐃᒡᓗᓕᕆᓂᖅ:

•75% ᐊᖓᔪᖅᑳᕆᔭᐅᔪᑦ ᐊᖏᕐᕋᒥᖕᓂᑦ ᐃᒡᓗᕐᔪᐊᒥᓘᓐᓃᑦ

ᐊᑐᖅᑐᐊᖅᑐᑦ, 25% ᐊᖏᕐᕋᒥᖕᓂᒃ ᓇᖕᒥᓂᖃᖅᑐᑦ

•56% ᐊᖓᔪᖅᑳᕆᔭᐅᔪᑦ 1–3 ᐊᕐᕌᒍᓄᑦ ᐊᖏᕐᕋᖃᓕᕐᑐᑦ,

15% 4-6 ᐊᑯᓐᓂᖏᓐᓂ ᐊᕐᕌᒍᓄᑦ, 13% 7-10 ᐊᑯᓐᓂᖏᓐᓂ

ᐊᕐᕌᒍᓄᑦ, 10% ᐊᖓᔪᖅᑳᕆᔭᐅᔪᑦ ᐊᕐᕌᒎᖏᑦᑐᒥᓪᓘᓐᓃᑦ

ᓄᓇᖃᓕᖅᑐᑦ

•25% ᐊᖓᔪᖅᑳᕆᔭᐅᔪᑦ ᕙᓂᐊᐃᒥ ᓄᓇᖃᖅᑐᑦ, 17%

ᐊᑐᕚ ᕿᑎᖅᐸᓯᐊᓃᑦᑐᑦ, 11% ᓇᐃᐱᐊᓐᒥᐅᑕᐅᓪᓗᑎᒃ,

10% ᑲᓇᖕᓇᖓᓂ ᐃᒡᓗᕐᔪᐊᖃᖏᓐᓂᕐᒥ, 8% ᐊᑐᕚᑉ

ᓂᒋᐊᓂᕐᒥᐅᑕᐅᓪᓗᑎᒃ, 6% ᑲᓈᑕᒥᐅᑕᐅᓪᓗᑎᒃ,

5% ᐅᐊᓖᓐᔅ, 4% ᐱᖓᓐᓇᕐᐸᓯᐊᓂ ᐃᒡᓗᔪᐊᖃᖏᓐᓂᕐᒥ,

14% “ᐊᓯᖏᓐᓂ” ᐊᑐᕚᒥ

“ᖃᓄᐃᓕᐅᒐᒃᓴᖅᑕᖃᐅᕐᓂᕐᓴᐅᓪᓗᓂ. ᕿᑐᕐᖓᒃᑲ

ᖃᓄᐃᓕᐅᖅᑐᓄᐊᖃᑎᒋᔪᓐᓇᕐᓗᒋᑦ.

ᐃᑲᔪᕈᑎᒃᓴᖅᑕᖃᐅᕐᓂᕐᓴᐅᒻᒪᑦ ᖃᓄᐃᓕᐅᕐᓂᕐᓴᐅᕙᒃᑐᓪᓗ.”

ᐃᓕᓐᓂᐊᕐᓂᓕᕆᓂᖅ,

ᐃᖅᑲᓇᐃᔭᖅᑐᓕᕆᓂᖅ ᑮᓇᐅᔾᔭᒃᓴᕐᓃᓪᓗ:

•32% ᐊᖓᔪᖅᑳᕆᔭᐅᔪᑦ ᓯᓚᑦᑐᖅᓴᕐᕕᒻᒥ ᐃᓕᓐᓂᐊᕐᓯᒪᔪᑦ

ᓯᓚᑦᑐᖅᓴᕐᕕᒻᒥ ᐃᓕᓐᓂᐊᕐᕕᔾᔪᐊᕌᓗᒻᒥᓘᓐᓃᑦ, 11%

ᐃᓕᓐᓂᐊᕐᕕᐊᓗᒻᒥ ᐃᓱᓕᑦᑎᓯᒪᓪᓗᑎᒃ, 26% ᐃᓚᖓᒍᑦ

ᐃᓱᓕᑦᑎᓯᒪᓪᓗᑎᒃ ᐃᓕᓐᓂᐊᕐᕕᐊᓗᒻᒥ

•63% ᐊᖓᔪᖅᑳᕆᔭᐅᔪᑦ ᐅᓪᓘᑉ ᐃᓚᐃᓐᓇᖓᒍᑦ

ᐅᓪᓗᓕᒫᖅᑐᒧᓪᓘᓐᓃᑦ ᐃᖅᑲᓇᐃᔮᖃᖅᑐᑦ,

25% ᐊᖓᔪᖅᑳᕆᔭᐅᔪᑦ ᐃᖅᑲᓇᐃᔮᖃᕐᓇᑎᒃ

ᐃᖅᑲᓇᐃᔮᒃᓴᕐᓯᐅᖅᑐᓪᓘᓐᓃᑦ, 12% ᐃᓕᓐᓂᐊᕐᓗᑎᒃ

•27% ᐊᖓᔪᖅᑳᕆᔭᐅᔪᑦ ᐃᓚᒌᖑᔪᓂ ᑮᓇᐅᔾᔭᒃᓴᕐᓯᒪᕗᑦ

$50,000 ᐅᖓᑎᐊᓄᑦ, 12% $40,000-$49,999-ᖏᓐᓂ,

12% ᑮᓇᐅᔭᓕᐅᕐᓂᕋᐃᓯᒪᕗᑦ $30,000-$39,999,

8% $20,000-$29,999-ᖏᓐᓂ, 13% $10,000-$19,999-

ᖏᓐᓂ 13% $9,999 ᑐᖔᓂ ᑮᓇᐅᔭᓕᐅᕐᓂᑰᓪᓗᑎᒃ.

“ᐃᓕᓐᓂᐊᕐᓯᒪᓂᑰᒐᑦᑕ ᐊᒻᒪᓗ

ᐃᖅᑲᒋᔭᐅᑦᑎᐊᕆᐊᖃᕐᒥᔪᒍᑦ.”



ᐅᖃᐅᓯᓕᕆᓂᖅ:

•52% ᐊᖓᔪᖅᑳᕆᔭᐅᔪᑦ ᐅᓂᒃᑳᓕᐅᖅᓯᒪᕗᑦ ᐊᖏᕐᕋᒥᖕᓂ

ᖃᓪᓗᓇᐅᔭᓂᕐᓴᐃᑦ, 40% ᑕᒪᕐᒥᒃ ᖃᓪᓗᓈᑎᑐᑦ ᐃᓄᒃᑎᑐᓪᓗ

ᐊᖏᕐᕋᒥᖕᓂ ᐅᖃᓪᓚᖃᑦᑕᕐᑐᑦ, ᒪᕐᕉᓪᓗ ᐊᖓᔪᖅᑳᕆᔭᐅᔫᒃ

ᐃᓄᒃᑎᑐᐃᓐᓇᖅ ᐅᖃᓪᓚᓲᒃ

•62% ᓱᕈᓰᑦ ᐊᖏᕐᕋᒥᖕᓂ ᖃᓪᓗᓇᐅᔭᕐᓂᕐᓴᐅᓪᓗᑎᒃ, 30%

ᓱᕈᓰᑦ ᐊᖏᕐᕋᒥᖕᓂ ᐃᓄᒃᑎᑑᖅᐸᒃᑐᑦ ᖃᓪᓗᓈᑎᑐᓪᓗ

•48% ᐊᖓᔪᖅᑳᕆᔭᐅᔪᑦ ᐃᓄᒃᑎᑑᕈᓐᓇᑦᑎᐊᕐᑐᑦ,

32% ᐅᖃᕆᐅᓕᒻᒪᒃᓴᕐᑐᑦ, 7% ᐅᖃᓪᓚᒍᓐᓇᑦᑎᐊᕋᓱᒋᔪᑦ,

11% ᐃᓄᒃᑎᑐᑦ ᐅᖃᓪᓚᒍᓐᓇᕋᑎᒃ

•49% ᐊᖓᔪᖅᑳᕆᔭᐅᔪᑦ ᐃᓄᒃᑎᑑᖓᔪᓂᒃ

ᑐᑭᓯᐅᒪᔪᓐᓇᑦᑎᐊᕐᑐᑦ, 24% ᑐᑭᓯᔪᓐᓇᐸᓗᓕᕐᑐᑦ, 17%

ᑐᑭᓯᔪᓐᓇᑦᑎᐊᓕᕐᑐᑦ ᐊᒻᒪᓗ 7% ᐃᓄᒃᑎᑐᑦ ᑐᑭᓯᔪᓐᓇᕋᑎᒃ

•42% ᐊᖓᔪᖅᑳᕆᔭᐅᔪᑦ ᐃᓄᒃᑎᑐᑦ ᐅᖃᓕᒫᕈᓐᓇᑦᑎᐊᕐᑐᑦ,

17% ᐱᒋᐅᖅᑦᓴᓂᕋᐃᓪᓗᑎᒃ, 7% ᐅᖃᓕᒫᕈᓐᓇᑦᑎᐊᕐᑐᑦ,

31% ᐃᓄᒃᑎᑐᑦ ᐅᖃᓕᒫᕈᓐᓇᕋᑎᒃ

“ᐅᔾᔨᕆᔭᐅᓂᕐᓴᐅᓕᕐᓗᓂ ᐱᐅᓂᖓ, ᐱᑕᖃᑦᑎᐊᕐᓂᖓ

ᖃᓄᐃᓐᓂᐅᓯᒪᔪᓪᓗ ᐱᖅᑯᓯᕆᔭᑦᑎᓐᓂ ᐃᓄᖏᓪᓗ,

ᐱᓗᐊᖅᑐᒥᒃ ᓇᓗᓇᐃᒃᑯᑦᑎᖅᓱᐃᑦᑕᐃᓕᒪᓂᕐᒥᒃ”

ᐊᑐᕚᒧᑦ ᓅᓐᓂᖅ:

•68% ᓄᓇᕗᒻᒥᐅᑕᐅᓂᕋᖅᓯᒪᔪᑦ, 14% ᓄᓇᑦᓯᐊᕗᒥ,

5% ᓄᓇᕕᒻᒥ, 6% ᐃᓅᕕᐊᓗᒻᒥᐅᑕᐅᓂᕋᖅᓯᒪᑎᓪᓗᒋᑦ

•40% ᐊᖓᔪᖅᑳᕆᔭᐅᔪᑦ ᖁᓕᑦ ᐊᕐᕌᒍᐃᑦ ᐅᖓᑎᐊᓄᑦ

ᓄᓇᖃᖅᓯᒪᓂᑰᓪᓗᑎᒃ, 21% 7-10 ᐊᕐᕌᒍᑦ ᐊᑯᓐᓂᖏᓐᓂ

ᓄᓇᖃᕐᓂᒃᑰᓪᓗᑎᒃ, 17% 1-3 ᐊᕐᕌᒍᑦ ᐊᑯᓐᓂᖏᓐᓂ,

11% 4-6 ᐊᕐᕌᒍᑦ ᐊᑯᓐᓂᖏᓐᓂ ᐊᓯᒃᑲᓐᓂᖓᓗ

11% ᐊᑐᕚᒨᕐᓂᑰᑎᓪᓗᒋᑦ ᐊᕐᕌᒍ

•7% ᐊᖓᔪᖅᑳᕆᔭᐅᔪᑦ ᐋᑐᕚᒥ ᐃᓅᓂᑰᓪᓗᑎᒃ

•31% ᐊᑐᕚᒧᑦ ᓅᓯᒪᕗᑦ ᐃᖅᑲᓇᐃᔮᒃᓴᓄᑦ, 25%

ᐱᔾᔪᑎᖃᕐᓗᑎᒃ ᐃᓚᒋᔭᖏᑦ ᑕᒫᓃᓐᓂᖏᓐᓄᑦ, 16% ᓅᓯᒪᕗᑦ

ᐃᓕᓐᓂᐊᕆᐊᕐᓗᑎᒃ, 14% ᓅᓯᒪᕗᑦ ᐊᐃᑉᐸᖏᓐᓄᑦ, 9%

ᐊᑐᐃᓐᓇᖃᑦᑎᐊᕈᓐᓇᓂᕐᓴᐅᖁᓪᓗᒋᑦ ᐋᓐᓂᐊᕕᖕᓄᑦ

ᐃᓅᓕᓴᐅᑎᓄᓪᓗ, 2% ᐸᓂᕐᓯᕆᐊᖃᓂᕐᒧᑦ

ᐃᑲᔪᖅᑕᐅᔭᕆᐊᖃᓂᕐᒧᓪᓗ, 16% ᐅᖃᖅᓯᒪᓪᓗᑎᒃ

ᐊᑐᕚᒧᐊᖅᓯᒪᔪᑦ ᐱᔾᔪᑎᖃᕐᓗᑎᒃ ᐃᓚᒋᔭᐅᓪᓗᑎᒃ

ᐊᑐᐃᓐᓇᖃᕈᓐᓇᓂᕐᒧᑦ ᐸᐃᕆᕕᖕᓂᒃ, ᕿᒪᐃᓪᓗᑎᒃ

ᐱᓂᕐᓗᒃᓯᕙᒃᑐᓂᒃ ᐊᐃᑉᐸᕆᔭᐅᔪᓂᒃ, ᐊᑭᑭᓐᓂᕐᓴᐅᓂᖓᓄᑦ

ᐃᓅᓇᓱᐊᕈᑎᑦ ᐊᒻᒪᓗ ᒥᑭᓗᐊᖅᑐᓂ ᓄᓇᓕᖕᓃᑦᑐᒪᓐᖏᒧᑦ

•75% ᐊᖓᔪᖅᑳᕆᔭᐅᔪᑦ ᐊᑐᕚᒦᑦᑐᓂᒃ ᐃᓚᔮᖃᐅᕐᓂᖏᓐᓄᑦ

“ᐃᓄᐃᑦ ᐃᒡᓚᒐᔪᒻᒪᑕ ᖁᖓᑦᑐᒻᒪᐅᓪᓗᑎᓪᓗ.

ᖁᖓᓪᓗᑎᒃ ᑐᓐᖓᓴᐃᓪᓗᑎᒃ.

ᐃᓚᓕᐅᔾᔨᓂᖅ ᐱᒻᒪᕆᐅᒻᒪᑦ. ᑭᓇᑐᐃᓐᓇᕐᒥᒃ

ᐃᓄᑑᑎᑦᑎᕙᖏᑦᑐᑦ.”

ᐊᐅᓚᑦᓯᔨᐅᑉ ᐅᓂᒃᑳᓕᐊᖓᐊᑐᕚᒥ ᐃᓄᓐᓄᑦ ᓱᕈᓯᕐᓄᑦ ᐱᓕᕆᕕᒃ



ᐃᓄᓪᓚᑦᑖᖑᖏᑦᑐᑦ ᑎᒍᐊᖅᓯᒪᔪᑦ ᐃᓚᒌᑦ

ᖁᓕᑦ ᑎᓴᒪᓪᓗ ᑎᒍᐊᖅᓯᒋᔭᐅᔪᑦ ᐃᓚᒌᑦ ᐃᓚᐅᖃᑕᐅᓯᒪᕗᑦ

ᑕᕝᕙᓂ ᐱᓕᕆᐊᖑᔪᒥ. ᑲᑎᓕᒫᕐᓗᒋᑦ 20 ᐃᓄᐃᑦ ᓱᕈᓰᑦ ᐃᓚᒌᓂ

ᐱᑖᖑᓯᒪᕗᑦ ᐅᖃᖃᑎᒋᓯᒪᔭᑦᑎᓐᓂ. ᐃᓄᐃᑦ ᑎᒍᐊᕈᓯᖓᑦᑎᒍᑦ,

ᑎᒍᐊᕐᓂᐅᔪᑦ ᒪᑐᐃᖓᑎᑕᐅᑦᑎᐊᖃᑦᑕᖅᐳᑦ ᑎᒍᐊᕐᕕᐅᓯᒪᔪᓪᓗ

ᓱᕈᓯᓄᑦ ᖃᐅᔨᒪᑎᑕᐅᕙᒃᐳᑦ. ᑎᒍᐊᖅᑎᐅᔪᑦ ᒪᑐᐃᖓᔪᑎᒍᑦ

ᑎᒍᐊᕐᓂᕐᒥᒃ ᓈᒻᒪᒋᔭᖃᑦᑎᐊᕐᐳᑦ ᕿᑐᕐᖓᒥᓄᑦ, ᑎᒍᐊᕐᕕᐅᓯᒪᔪᑦ

ᐃᓚᒌᓄᑦ, ᓇᖕᒥᓂᕐᓗ ᐃᓚᒋᔭᒥᖕᓄᑦ ᐃᑲᔫᑎᐅᓇᓱᒋᒻᒪᔾᔪᒃ.

“ᑎᒍᐊᖅ ᑐᑭᖃᕐᑐᖅ ᓂᕈᐊᕆᔭᖃᕐᓂᕐᒥᒃ. ᖃᓪᓗᓈᑎᑐᑦ

ᐅᖃᖃᑦᑕᖅᑎᓪᓗᑕ ᑐᓐᓂᖅᑯᑕᐅᓂᖓᓂᒃ. ᑭᓯᐊᓂ ᐃᓄᐃᑦ

ᐱᖅᑯᓯᖓᒍᑦ, ᑎᒍᐊᒐᔪᒃᑐᑦ ᖃᓄᐃᑉᐸᖕᓇᓂᓗ.

ᑲᓐᖑᓇᖅᑐᖃᕋᓂ - ᐴᑯᓗᐊ ᓂᕈᐊᕈᓐᓇᓲᖅ

ᐊᓈᓇᑖᕆᓂᐊᖅᑕᖓᓂᒃ.” (ᑎᒍᐊᖅᓯᔨᒋᔭᐅᔪᖅ)

ᑎᒍᐊᖅᓯᒋᔭᐅᔪᑦ ᑐᑭᓯᐅᒪᔭᒥᖕᓂᒃ ᐃᑲᔫᑎᓂᒃ

ᐊᒃᓱᕈᓐᓇᕈᑎᐅᔪᓂᓪᓗ ᐱᖅᑯᓯᖃᑎᒌᖏᓐᓂᒃᑯᑦ

ᑎᒍᐊᖅᓯᒪᓂᕐᒥᒃ ᐱᕈᖅᓴᐃᓂᕐᒥᓪᓗ ᐃᓄᖕᓂᒃ ᓱᕈᓯᓂᒃ

ᐊᑐᕚᒥ ᑐᓴᖅᑎᑦᑎᔪᓐᓇᓚᐅᕐᑐᑦ. ᑕᒪᕐᒥᐸᓗᒃ ᐊᖓᔪᖅᑳᕆᔭᐅᔪᑦ

ᐃᒃᐱᒍᓱᒃᓯᒪᕗᑦ ᐊᑐᕚ ᓄᓇᑦᑎᐊᕙᐅᓂᖓᓄᑦ ᓱᕈᓯᒧᑦ

ᐱᕈᖅᓴᕐᕕᐅᓗᓂ. ᖁᔭᒋᓪᓗᓂᔾᔪᒃ ᐊᖏᓂᖓ (ᒥᑭᓐᓂᖓᓄᑦ)

ᑭᓱᓕᒫᓄᓪᓗ ᐊᑦᑕᕐᓇᖅᑕᐃᓕᒪᑎᑦᑎᓂᖅ ᓄᓇᓕᐸᐅᔭᒥ,

ᐊᓃᕐᕕᐅᔪᓐᓇᕐᑐᓄᑦ ᓯᓚᒥᓗ ᖃᓄᐃᓕᐅᕐᓂᐅᔪᓄᑦ

ᖃᓂᒃᓴᕐᓂᖅ ᓲᕐᓗ ᓯᑮᕐᕕᐅᕙᒃᑐᓄᑦ, ᐊᑐᐃᓐᓇᖃᕈᓐᓇᕐᓂᖅ

ᐋᓐᓂᐊᕕᖕᓄᑦ ᐄᔭᒐᖅᑖᕐᕕᖕᓄᓪᓗ, ᐊᔾᔨᒌᓐᖏᕈᓗᐃᔭᖅᑐᑦ

ᖃᓄᐃᓕᐅᒐᒃᓴᐅᑎᑕᐅᕙᒃᑐᑦ ᓱᕈᓯᓄᑦ, ᐃᖅᑲᓇᐃᔮᒃᓴᑦ

ᐃᓕᓐᓂᐊᒐᒃᓴᓪᓗ ᐊᑐᐃᓐᓇᐅᑦᑎᐊᕐᓂᖏᓐᓂᒃ. ᐊᒥᓱᑦ

ᐊᖓᔪᖅᑳᕆᔭᐅᔪᑦ ᐅᖃᐅᓯᖃᖅᓯᒪᕗᑦ ᐊᑐᕚᒥ ᓄᓇᖃᕆᐊᖅ

ᐱᒻᒪᕆᐅᓂᖓᓂᒃ ᐃᓄᖕᓄᑦ ᐊᒃᑐᐊᖓᖁᒍᕕᒋᑦ ᐱᖅᑯᓯᓄᑦ

ᐱᓇᓱᐊᒐᒃᓴᐅᑎᑕᐅᔪᑦ ᐃᑲᔪᕈᑎᒃᓴᓪᓗ ᐊᑐᐃᓐᓇᕆᔪᓐᓇᕐᓗᒋᑦ.

ᑎᒍᐊᖅᓯᒪᔪᑦ ᐊᖓᔪᖅᑳᕆᔭᐅᔪᑦ ᐊᒡᕕᐊᕈᑎᖃᖅᓯᒪᕗᑦ

ᐊᑐᐃᓐᓇᖃᕈᓐᓇᓂᕐᒥᒃ ᐱᓇᓱᐊᖅᑕᐅᔪᓄᑦ ᐱᔨᑦᓯᕋᕈᑕᐅᔪᓄᓪᓗ

ᐃᓚᒋᔭᐅᓪᓗᑎᒃ ᐃᖏᕐᕋᔾᔪᑎᑦ, ᕿᑐᕐᖓᒥᓄᑦ ᓇᓗᓇᐃᒃᑯᑕᑦ,

ᐱᔨᑦᓯᕋᕈᑎᓄᑦ ᑐᑭᓯᒋᐊᕐᕕᐅᔪᓐᓇᕐᑐᑦ, ᐅᑕᖅᑭᔪᓃᑎᑕᐅᓂᖅ.

ᐊᒡᕕᐊᕈᑎᐅᓂᖅᐹᖑᓯᒪᔪᑦ ᐱᔨᑦᓯᕋᕈᑕᐅᔫᑉ ᐃᑲᕐᕋᓕᐅᖅᑕᐅᓂᖓ

ᐃᓂᖓᓗ ᕙᓂᐊᐃᒦᒐᔪᒃᑎᑕᐅᒻᒪᑦ ᐃᓛᓐᓂᒃᑯᓪᓗ

ᐊᑲᐅᓐᖏᔾᔪᑕᐅᕙᒻᒥᔪᖅ ᐃᖅᑲᓇᐃᔭᖅᑐᑦ ᐊᖓᔪᖅᑳᕆᔭᐅᔪᓂᑦ.

ᐊᒃᓱᕈᓐᓇᕐᑐᖅᑕᖃᕋᓗᐊᖅᑎᓪᓗᒍ ᑎᒍᐊᖅᓯᔨᒋᔭᐅᔪᑦ ᐅᖃᖅᓯᒪᕗᑦ,

ᐃᒃᐱᒋᔭᖃᑦᑎᐊᕐᓂᖓᑦ ᐃᓄᒃ ᓱᕈᓯᕐᒥᒃ ᐱᕈᖅᓴᐃᔪᓐᓇᕐᓂᖏᓐᓂᒃ.

ᐊᖓᔪᖅᑳᕆᔭᐅᔪᑦ ᕿᑐᕐᖓᖓᑕ ᐱᖅᑯᓯᑐᖃᖓᓂᒃ

ᐅᖃᐅᓯᖓᓂᓪᓗ ᐊᓯᐅᔨᖁᔨᓯᒪᓐᖏᓚᑦ ᑭᓯᐊᓂ ᐃᓕᓴᖅᓯᓯᒪᔪᑦ

ᐃᑲᔪᖅᑕᐅᔭᕆᐊᖃᕐᓂᕐᒥᖕᓂᒃ ᑕᒪᓐᓇ ᑲᔪᓯᑎᑦᑐᓐᓇᖁᓪᓗᓂᔾᔪᒃ.

ᐱᓕᕆᔨᓂᒃ ᖃᐅᔨᓴᕐᓂᖅ

ᐊᕙᑎᑦ ᖁᓕᓪᓗ ᐱᓕᕆᔨᐅᔪᑦ ᐃᑲᔪᖅᓯᒪᕗᑦ ᐱᔭᕇᖅᓯᓯᒪᓪᓗᑎᒃ

ᐱᓕᕆᔨᓄᑦ ᖃᐅᔨᓴᖅᑕᐅᔾᔪᑎᓂᒃ. ᖃᐅᔨᓴᕐᓂᖅ ᓴᖅᑭᑕᐅᓯᒪᕗᖅ

ᓇᓗᓇᐃᖅᑕᐅᖁᓪᓗᒋᑦ ᐃᓄᐃᑦ/ᓄᓇᖃᖅᑳᖅᓯᒪᔪᑦ

ᐃᓄᓪᓚᑦᑖᖑᖏᑦᑐᓪᓗ/ᓄᓇᖃᖅᑳᖅᓯᒪᔫᖏᑦᑐᑦ

ᑲᑐᔾᔨᖃᑎᒌᖏᓐᓂᖔᖅᓯᒪᔪᓂᑦ: ᐱᔨᑦᓯᕋᖅᑐᕕᓂᐅᒐᓗᐊᖅᐸᑕ

ᐃᓄᐃᑦ ᓱᕈᓯᓄᑦ ᐃᓚᒋᔭᖏᓐᓂᓪᓗ, ᖃᔅᓯᑦ ᐃᓚᒌᖑᔪᓂᒃ

ᐱᔨᑦᓯᕋᖅᑐᕕᓂᐅᒻᒪᖔᑕ, ᖃᓄᐃᑦᑐᑦ ᐱᔨᑦᓯᕈᑕᐅᕙᒃᑐᑦ

ᐊᑐᐃᓐᓇᕆᔭᐅᕙᒻᒪᖔᑕ, ᐊᒡᕕᐊᕈᑎᐅᓯᒪᔪᑦ ᐊᖓᔪᖅᑳᕆᔭᐅᔪᓂᑦ

ᓵᔾᔪᑕᐅᓯᒪᔪᑦ, ᐃᓗᓕᖃᖏᓐᓂᐅᔪᑦ ᐱᔨᑦᓯᕈᑕᐅᔪᓂ,

ᐃᖅᑲᓇᐃᔭᖅᑏᑦ ᐱᖅᑯᓯᕐᒧᑦ ᐅᔾᔨᕈᓱᒋᐊᖃᕐᓂᖏᑦ.

“ᐃᓄᐃᑦ ᐱᖅᑯᓯᖓᑦ ᐊᔾᔨᒋᖏᒻᒪᒍ

ᐊᓯᖏᑦ ᓄᓇᖃᖅᑳᖅᓯᒪᔪᑦ

ᐱᖅᑯᓯᖏᓐᓂᑦ, ᐱᔭᕆᐊᓕᕗᓪᓗ

ᐊᔾᔨᒋᔭᐅᓇᑎᒃ.”



ᖃᐅᔨᔭᐅᓯᒪᔪᑦ

•86% ᐱᓕᕆᔨᐅᔪᑦ ᐱᓕᕆᐊᒃᓴᓂᒃ ᐱᔨᑦᓯᕈᑎᓂᓪᓗ

ᐃᓄᐃᑦ ᓱᕈᓯᓄᑦ ᐱᑕᖃᖅᑎᑦᑎᓯᒪᕗᑦ 0-18 ᐊᕐᕌᒍᓕᖕᓄᑦ

•654 ᐃᓄᐃᑦ ᓱᕈᓰᑦ ᐱᓕᕆᔨᓂᑦ ᐱᔨᑦᓯᖅᑕᐅᓯᒪᓪᓗᑎᒃ

2008-ᒥ (ᐱᓕᕆᔨᓂᑦ ᑭᖑᓕᕇᒃᓱᖅᑕᐅᑐᐃᓐᓇᕆᐊᓕᒃ)

•312 ᐊᖓᔪᖅᑳᕆᔭᐅᔪᑦ ᐃᓄᐃᑦ ᓱᕈᓯᓂᑦ ᐱᔨᑦᓯᖅᑕᐅᓯᒪᓪᓗᑎᒃ

2008-ᒥ (ᐃᓚᒋᔭᐅᓇᓂ ᐅᐊᐸᓄ ᓄᓇᖃᖅᑳᖅᓯᒪᔪᓄᑦ

ᐋᓐᓂᐊᖃᕐᓇᖏᑦᑐᓕᕆᕝᕕᒃ)

•93% ᐱᓕᕆᔨᐅᔪᑦ ᑮᓇᐅᔭᖅᑖᕈᓐᓇᕐᓯᓯᒪᓇᑎᒃ

ᐃᓄᐃᑦ ᓱᕈᓰᑦ ᐱᔨᑦᓯᖅᑕᐅᖁᓪᓗᒋᑦ

•90% ᐱᓕᕆᔨᐅᔪᑦ ᑮᓇᐅᔭᖅᑖᕈᓐᓇᕐᓯᓯᒪᓇᑎᒃ

ᐃᓄᐃᑦ ᓱᕈᓰᑦ ᐊᖓᔪᖅᑳᖏᑦ ᐱᔨᑦᓯᖅᑕᐅᖁᓪᓗᒋᑦ.

•88% ᐱᓕᕆᔨᐅᔪᑦ ᐃᒃᐱᒍᓱᒃᓯᒪᕗᑦ ᐱᔨᑦᓯᕋᕈᑎᒋᔭᖏᑦ

ᐃᓄᐃᑦ ᓱᕈᓰᑦ 0-18 ᐊᕐᕌᒍᓖᑦ ᐊᖓᔪᖅᑳᕆᔭᖏᑕᓗ

ᐱᔭᕆᐊᓕᖏᓐᓂᒃ ᐱᑎᑦᑎᔪᓐᓇᕐᓯᒪᓇᑎᒃ

•ᐃᓗᓕᖃᖏᓐᓂᐅᔪᑦ ᐱᔨᑦᓯᕋᕈᑎᒋᔭᐅᔪᓂ ᓇᓗᓇᐃᖅᑕᐅᓯᒪᔪᑦ

ᑮᓇᐅᔭᑎᒍᑦ ᐃᑲᔪᖅᑕᐅᓂᖅ, ᐃᒡᓗᓕᕆᓂᖅ, ᐱᓐᖑᐊᕐᕖᑦ,

ᐱᕈᖅᓴᐃᓂᒃᑯᑦ ᐃᑲᔪᖅᑕᐅᓂᖅ ᐊᒪᓗ ᓱᕈᓯᐅᑉ

ᐱᕙᓪᓕᐊᑦᑎᐊᕐᓂᖓ, ᐃᖅᑲᓇᐃᔭᕐᓂᒃᑯᑦ ᐱᓕᒻᒪᒃᓴᖅᑕᐅᓂᖅ,

ᐃᖅᑲᓇᐃᔭᕐᓂᒃᑯᑦ ᑮᓇᐅᔭᓕᕆᓂᖅ, ᐱᖅᑯᓯᑎᒍᑦ ᐃᑲᔪᖅᑕᐅᓂᖅ,

ᐃᓗᓯᕐᒧᑦ ᐋᓐᓂᐊᖃᕐᓇᖏᑦᑐᓕᕆᓂᕐᓗ, ᒪᒃᑯᒃᑐᑦ, ᐃᓱᒪᓕᕆᓂᖅ,

ᓱᕈᓯᐅᑉ ᐸᖅᑭᔭᐅᓂᖓ ᐃᑲᔪᖅᑕᐅᔭᕆᐊᖃᕐᓂᖓᓗ

ᑭᓱᓕᒫᑎᒎᖓᔪᒥ, ᐱᓕᕆᔨᐅᔪᑦ ᐃᓚᐅᓯᒪᔪᑦ ᐱᓕᕆᐊᖑᔪᒥ

ᓴᖅᑭᑎᑦᑎᔪᒪᓚᐅᕐᒪᑕ ᑲᑐᔾᔨᖃᑎᖃᐃᓐᓇᕐᓗᑎᓪᓗ

ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᑭᐅᔾᔪᑎᖃᕈᓐᓇᑦᑎᐊᕐᑐᒥᒃ

ᐱᓕᕆᐊᒃᓴᖅᑕᖃᖁᓪᓗᒍ ᐃᓄᐃᑦ ᓱᕈᓯᓄᑦ ᐃᓚᒋᔭᖏᓐᓄᓪᓗ.

ᐱᓗᐊᖅᑐᒥᒃ, ᓇᓗᓇᐃᖅᓯᒪᔭᖏᑦ ᐃᓗᓕᖃᖏᓐᓂᐅᔪᑦ

ᐱᔨᑦᓯᕈᑕᐅᔪᓂ ᐊᔾᔨᒋᔭᐅᕗᑦ ᐊᖓᔪᖅᑳᕆᔭᐅᔪᓂᑦ

ᐃᓕᓴᕆᔭᐅᓯᒪᔪᓄᑦ. ᐱᓕᕆᔨᐅᔪᑦ ᑭᐅᓯᒪᔪᑦ ᓇᓗᓇᐃᖅᓯᓯᒪᕗᑦ

ᐱᔨᑦᓯᕈᑕᐅᕙᒃᑐᑦ ᐃᓄᐃᑦ ᓱᕈᓯᓄᑦ ᐃᓚᒋᔭᖏᓐᓄᓪᓗ

ᓴᓐᖏᓪᓕᒋᐊᖅᑎᑕᐅᔭᕆᐊᖃᕐᒪᑦ, ᑭᒡᓕᖃᕐᓂᖏᓐᓂᒃ

ᓇᓗᓇᐃᖅᓯᑎᓪᓗᒋᑦ ᐃᓚᒋᔭᐅᓪᓗᑎᒃ

ᑮᓇᐅᔭᖃᖅᑎᑕᐅᓐᖏᓗᐊᕐᓂᖅ

ᐃᖅᑲᓇᐃᔭᖅᑐᓕᕆᔨᑕᖃᓐᖏᓗᐊᕐᓂᖓᓂᓪᓗ.

ᓂᕆᐅᖕᓂᖃᑦᑎᐊᓚᐅᕐᑐᑦ, ᐊᓯᔾᔩᔾᔪᑕᐅᒐᔭᖅᑐᒥᒃ

ᑐᑭᓯᐅᒪᓂᕐᓴᐅᔪᓐᓇᓕᕐᓗᑎᓪᓗ ᐱᔭᐅᔭᕆᐊᓕᖕᓂᒃ.

ᐃᓱᐊ

ᑖᓐᓇ ᐅᓂᒃᑳᓕᐊᖅ ᐱᒋᐊᕐᓂᐅᕗᖅ

ᐅᖃᖃᑎᒌᒍᑕᐅᔭᕆᐊᖃᕐᒪᒋᓐᓂᖓᓄᑦ ᐃᓄᐃᑦ ᓱᕈᓰᑦ

ᐃᓚᒋᔭᖏᓪᓗ ᐊᑐᕚᒥᐅᑦ ᐊᔾᔨᐅᖏᑦᑐᖅ ᐱᔭᕆᐊᓕᖏᑦ.

ᖁᓱᓐᖏᓚᒍᑦ ᑖᓐᓇ ᑐᑭᓯᒋᐊᕈᑎᒃᓴᖅ ᐊᖓᔪᖅᑳᕆᔭᐅᔪᓄᑦ

ᐅᔾᔨᕈᓲᑕᐅᓕᒃᑲᓐᓂᕐᓂᐊᕐᓗᓂ ᓴᓐᖏᓪᓕᒋᐊᖅᑎᑦᑎᓗᓂᓗ

ᐃᑲᔫᑎᒃᓴᓂᒃ, ᐱᓕᕆᐊᖑᔪᓄᑦ ᐃᑲᔪᕈᑎᒃᓴᓄᓪᓗ.

ᓂᕆᐅᒃᐳᒍᑦ ᑲᑐᔾᔨᖃᑎᖃᐃᓐᓇᕈᓐᓇᕐᓂᐊᕐᓗᑕ

ᓴᖅᑭᑦᑎᔪᓐᓇᕐᓗᑕᓗ ᓄᑖᓂᒃ ᐱᓕᕆᖃᑎᖃᐃᓐᓇᕈᑎᐅᓂᐊᖅᑐᓂᒃ,

ᐅᖃᕈᓐᓇᕐᓂᐊᕋᑦᑕ ᐱᐅᔪᒥᒃ ᑭᐅᔾᔪᑎᖃᕈᓐᓇᑦᑎᐊᕐᑐᒥᓪᓗ

ᐱᔨᑦᓯᕋᕈᓐᓇᕐᓗᑕ ᐃᓄᐃᑦ ᐃᓚᒌᓄᑦ ᐊᑐᕚᒥ.

“ᐅᔾᔨᕆᔭᐅᓂᕐᓴᐅᓕᕐᓗᓂ ᐱᐅᓂᖓ, ᐱᑕᖃᑦᑎᐊᕐᓂᖓ

ᖃᓄᐃᓐᓂᐅᓯᒪᔪᓪᓗ ᐱᖅᑯᓯᕆᔭᑦᑎᓐᓂ ᐃᓄᖏᓪᓗ,

ᐱᓗᐊᖅᑐᒥᒃ ᓇᓗᓇᐃᒃᑯᑦᑎᖅᓱᐃᑦᑕᐃᓕᒪᓂᕐᒥᒃ.”

ᐊᐅᓚᑦᓯᔨᐅᑉ ᐅᓂᒃᑳᓕᐊᖓᐊᑐᕚᒥ ᐃᓄᓐᓄᑦ ᓱᕈᓯᕐᓄᑦ ᐱᓕᕆᕕᒃ



ᓂᐱᕗᑦ

230 & 224 McArthur Ave.,
Vanier, ON K1L 6P5

ᐅᖄᓚᐅᑎᖓ: 613.744.3133
ᓱᑲᑦᑐᒃᑯᑦ: 613.744.7629

www.ottawainuitchildrens.com
ᑖᓐᓇ ᐅᓂᒃᑳᓕᐊᖅ ᓇᐃᓈᖅᓯᒪᓂᐅᔪᖅ ᐊᑕᖏᐅᒪᔪᖅ ᐅᓂᒃᑳᓕᐊᖑᓯᒪᔪᒥᑦ ᓄᐊᓚᐅᖅᑕᕗᑦ ᓄᓇᓖᑦ ᐱᔭᕆᐊᓕᖏᓐᓄᑦ ᖃᐅᔨᓴᕐᓂᖃᖅᑎᓪᓗᑕ.

ᐊᔾᔨᖏᑦ ᐅᓂᒃᑳᓕᐊᖑᓯᒪᔪᒥ ᐊᑐᐃᓐᓇᐅᕗᑦ ᖃᓪᓗᓈᑎᑐᑦ ᐃᓄᒃᑎᑐᓪᓗ (ᐱᒋᐊᕐᓂᖅ). ᖃᐅᔨᒋᐊᕐᕕᒋᓗᒍ ᑭᐅᕋᓐ ᐸᐃᑯ-ᐊᓐᑐᓴᓐ ᐅᕗᖓ

613.744.3133 ᑐᑭᒧᐊᒍᑎᖓ 215 ᐅᕝᕙᓘᓐᓃᑦ kbaker@ottawainuitchildrens.com ᐱᔪᒪᕝᕕᒋᓗᒍ ᐊᑕᖏᐅᒪᔪᖅ ᐅᓂᒃᑳᓕᐊᒥᒃ,

ᐊᐅᓚᑦᑎᔨᐅᑉ ᐅᓂᒃᑳᓕᐊᖓᓂᒃ ᐅᕝᕙᓘᓐᓃᑦ ᓇᓗᓇᐃᔭᐅᑎᑦ ᓄᐊᑕᐅᔪᓄᑦ ᐱᓕᕆᔾᔪᑎᑦ ᓲᕐᓗ ᐊᖓᔪᖅᑳᕆᔭᐅᔪᒧᑦ ᐊᐱᖅᑯᑎᑦ, ᐱᓕᕆᔨᓄᑦ

ᖃᐅᔨᓴᕈᑎᑦ ᐊᒻᒪᓗ ᕿᒥᕐᕈᔨᓄᑦ ᐊᐱᖅᑯᑎᓂᒃ.


